
Fi tfuliti, minn meta bdejt nitghallem naqra u nikteb
l-iskola, inzerghet zerriegha, Zerriegha li kibret u zviluppat
fi mhabba ghall-kotba. Qas kienet tghaddili minn mohhi
li din l-imhabba ghall-kotba ser tkun l-izvog tieghi fil-
futur. Tul is-snin, il-preferenzi tieghi ghall-generi ta’ kotba
nbidlu, izda I-generu li jibqa’ dejjem il-favorit tieghi huwa
r-rumanz storiku. Kont niehu gost l-aktar naqra ktieb
tajjeb miktub minn awturi Maltin, haga li llum ma nistax
naghmel.

Fl-eta ta’ 17-il sena, wara hafna snin nissielet ma’ virus
li attakkali ghajnejja, zviluppatli glawkoma u tlift il-vista.
Fdak il-mument hassejt id-dinja taqa’ fuqi ghax ma stajtx
naqra aktar kotba.

F'Novembru tal-1985, persuna qrib il-familja taghna,
li kienet tghallem lil persuni ghomja u li saret taf li kont
tlift il-vista, giet id-dar tieghi lejla wahda u introducietli
1-Braille. I1-Braille hija sistema ta’ qari bil-mess li
tikkonsisti f’sitt tikek imqabbza li jintuzaw minflok 1-ittri
tal-alfabett, u ssemmiet ghall-inventur taghha, Louis
Bralille, li kien tilef il-vista fl-eta ta’ hames snin wara
incident b’xi ghodda ta’ missieru. Aktar tard, Louis Braille
beda jghallem fl-istess istitut ghall-persuni ghomja f’Parigi
fejn kien jattendi bhala student. Sar ukoll organista
kkwalifikat. Is-sistema tal-Braille li holoq giet rikonoxxuta

wara mewtu u llum tintuza minn miljuni ta’ persuni
ghomja jew b'insuffi¢jenza fil-vista madwar id-dinja kollha.

Meta tlift il-vista, irrealizzajt li ma kinux jezistu kotba
bil-Braille Malti. L-uniku ktieb li ghandna, s’issa, huwa
1-Bibbja bis-sahha tal-Ghaqda Biblika Maltija li ghamlet
dan possibbli. Il-kotba bil-Malti disponibbli ghall-persuni
ghomja jew binsuffi¢jenza fil-vista huma kotba awdjo li,
fl-opinjoni tieghi, mhumiex is-soluzzjoni ghal min, bhali,
jippreferi jaqra ktieb u johloq ix-xenarji fl-immaginazzjoni
tieghu. Problema ohra li sibt meta kont ghadni membru
tal-librerija lokali tal-kotba awdjo kienet li l-kotba kienu
f’forma mqassra meta jien nippreferi naqra x-xoghol
originali. Dejjem kienet il-holma tieghi li xi darba Malta,
bhal pajjizi ohra, ikollha I-kotba traskritti fil-Braille Malti
u aktar persuni ghomja jiskopru kemm il-Braille jista’
jghinhom fil-hajja ta’ kuljum. II-Braille sar parti mir-rutina
tieghi ta’ kuljum, u I-fatt li tghallimt il-Braille Malti ghenni
nippartec¢ipa b'mod attiv f’zewg parrocci fejn inservi ta’
lettrici. Jiena nittraskrivi l-qari ghall-Braille u meta jkun
imissni naqra l-knisja, inkun nista’ mmur fuq l-ambone u
naqra bhal-letturi shabi l-ohra, izda b'differenza: minflok
naqra b'ghajnejja, naqra b’subghi.

Huwa importanti li aktar tfal, zghazagh u adulti ghomja
jigu mhegga jitghallmu u jiskopru s-sbuhija tal-Braille u
xjista’ joftri. Fil-fehma tieghi, il-persuni ghomja, bhal dawk
li jaraw sew, ukoll jistghu jigu kklassifikati bhala illitterati
jekk ma jkunux jafu jaqraw jew jiktbu bil-Braille. Mod
wiehed kif tista’ tigi indirizzata din id-diffikulta huwa billi
jkollna kotba ta’ awturi Maltin traskritti ghall-Braille Malti.
Jistghu jintuzaw fondi Ewropej biex dan isir possibbli.
Nittama li din il-holma ma tibgax biss holma izda ssir realta.
Herqana li xi darba nkun nista’ naqra ktieb bil-Braille Malti.

Bridget Micallef hija impjegata tal-Parlament ta’ Malta.
Dan l-artiklu deher fis-sit tal-President ta’ Malta fl-20 ta’ Gunju 2023.

